Приложение № 2
Игорь Леонидович Шпектор
Коми Республикаса Юралысьлӧн 2022 во моз тӧлысь 8 лунся 83 №-а Индӧдӧн сетӧма «Почёта гражданин» Коми Республикаса медвылыс почёт ним (кувсьӧм бӧрын).
Чужис 1938 вося йирым тӧлысь 5 лунӧ Харьков карын. 
1969 восянь Игорь Леонидовичлӧн уджыс вӧлі йитчӧма Воркутакӧд.
И.Л. Шпектор 1992 восянь юрнуӧдіс Воркута карын Войтырысь бӧрйӧм депутатъяслӧн сӧветӧн. Ӧкмысысь бӧрйылісны Воркута районлӧн да карлӧн сӧветъясса депутатӧн, куимысь – Коми Республикалӧн Медвылыс Сӧветса да Каналан Сӧветса депутатӧн.
1998 вося рака тӧлыссянь 2007 вося рака тӧлысьӧдз кыкысь бӧрйылісны Воркута карса мэрӧн. 
Воркутаса администрацияӧн юрнуӧдігӧн И.Л. Шпектор торйӧн тӧждысис кар бурмӧдӧм-мичмӧдӧм, культура учреждениеяслысь удж бурмӧдӧм, олысьясӧс страналӧн лунвыв регионъясӧ овмӧдӧм вӧсна. Сылӧн водзмӧстчӧм серти Воркута карын 1999 восянь быд во нуӧдӧны «Заполярные игры» спартакиада, кӧні участвуйтӧ странаса 30-ысь унджык кар. 
1992 восянь, Россиялӧн Войкытшсайса да Ылі Войвывса каръяслысь Союз котыртӧмсянь, да 2020 вося кӧч тӧлысьӧдз вӧлі сылӧн Президентӧн. 1995 восянь 1997 воӧдз Игорь Леонидович вӧлі Россия Федерацияса Президент бердын меставывса асвеськӧдлӧм серти Сӧветӧ пырысьӧн, Россияса Госкомсеверлӧн коллегияӧ пырысьӧн.
Быд пост вылын Игорь Леонидовичӧс торйӧдіс зільлун, стрӧглун, пуктӧм мог дорӧ лэдзчысьтӧмлун.
Пенсия вылӧ петӧм бӧрын да бӧръя олан лунъясӧдз Игорь Леонидович зіля нуӧдіс йӧзкостса удж. 
Сьӧлӧмсянь уджалӧмысь да йӧзкостса зіль уджысь Игорь Леонидовичлы сетӧма тӧдчана канму наградаяс – Ёрталун, Александр Невскийлысь, «Почёт пас» орденъяс. Эмӧсь «Россия Федерацияса оланін да коммунальнӧй овмӧсын нимӧдана уджалысь», «Коми Республикаса йӧзкостса овмӧсын нимӧдана уджалысь» почёт нимъяс, пасйӧма «Шахтёръяслӧн слава» куим тшупӧда пасӧн.
И.Л. Шпектор кувсис 2020 вося кӧч тӧлысь 5 лунӧ.
